


						






ДОГОВОР ЗА УЧЕСТВО НА ПАЗАРОТ НА ЕЛЕКТРИЧНА ЕНЕРГИЈА НА ГОЛЕМО  












СКЛУЧЕН ПОМЕЃУ:

МЕМО ДООЕЛ СКОПЈЕ      
              
И
		
________________________

( лиценца за XXXX на/со електрична енергија )












( МЕСЕЦ ) 20XX год.
Врз основа на Закон за енергетика, Правила за регистрација на учество на пазар на електрична енергија и уредување на пазарот на билатерални договории Закон за облигационите односи се склучува следниот:


Договор за учество на пазарот на електрична енергија на големо


Помеѓу,

НАЦИОНАЛЕН ОПЕРАТОР НА ПАЗАР НА ЕЛЕКТРИЧНА ЕНЕРГИЈА, МЕМО ДООЕЛ СКОПЈЕ ул. “Максим Горки бр. 12, 1000 Скопје,  застапувано од  Зоран Ѓорѓиевски, Управител на МЕМО ДООЕЛ – СКОПЈЕ, (во понатамошниот текст: ОПЕЕ)

жиро сметка 300000004274438	                                      ЕМБС: 7309724,

ЕДБ : MK4080018576790
	
			
и  


[bookmark: _Hlk219976878]Друштво за ------------------------- со седиште на -------------------, претставувано од -------------------------------------------, (во понатамошниот текст: Втора договорна страна)

ЕМБС: -----------------------------------                             ЕДБ: -------------------------------------------------

Банка / жиро сметка: ---------------------------------- / ------------------------------ 


  
I. ОПШТИ ОДРЕДБИ

Член 1

Со овој Договор за учество на пазарот на електрична енергија на големо (во понатамошниот текст: „Договор“) е уредување на меѓусебните права и обврски на ОПЕЕ и Втората договорна страна, носител на соодветна лиценца за вршење енергетска дејност поврзана со електрична енергија, или потрошувач со право на самостојно учество на пазарот, согласно законската регулатива во областа на енергетиката и Правила за регистрација на учество на пазар на електрична енергија и уредување на пазарот на билатерални договори (во понатамошниот текст: Правила за пазар), а во врска со следното:

1) упис во Регистарот на учесници на пазарот на електрична енергија на големо (во понатамошниот текст: РУП) и учество на пазарот на електрична енергија на големо во Република Северна Македонија;
2) прекин на договорот
3) финансиски облигации
 
Одделните изрази употребени во овој Договор го имаат значењето утврдено во Законот за енергетика и Правилата за регистрација на учество на пазар на електрична енергија и уредување на пазарот на билатерални договори, кои се составен дел на овој Договор.

ПРЕДМЕТ НА ДОГОВОР

Член 2

Предмет на овој Договор е дефинирање на правата и обврските на Учесникот на пазарот на електрична енергија на големо, во согласност со Законот за енергетика и Правилата за пазар.
Постапката за регистрација на учество на пазарот на електрична енергија е во согласност со Правилата за пазар (Постапка за регистрација за учество на пазарот).
Овој Договор се склучува врз основа на Барање за регистрација за учество на пазарот на електрична енергија на големо (во понатамошниот текст: БРУП), поднесено од Втората договорна страна под број XXXX од XXXX година, кое ги содржи сите релевантни податоци и документи, и е составен дел од Заклучокот за уредност на документи бр. XXXX од XXXX година, согласно Правилата за пазар.

II. ПРАВА И ОБВРСКИ НА ДОГОВОРНИТЕ  СТРАНИ

Член 3

Со стапување на сила на овој Договор, Втората договорна страна изјавува и потврдува дека во целост ќе ги почитува одредбите од Законот за енергетика и одредбите од сите подзаконски акти кои произлегуваат од истиот Закон, како и одредбите од Правилата за пазар.

Член 4

Втората договорна страна учествува на Пазарот на електрична енергија на големо со важечка лиценца за вршење на енергетска дејност издадена од Регулаторната комисија за енергетика, водни услуги и услуги за управување со комунален отпад на Република Северна Македонија (во натамошниот текст: Регулаторна комисија за енергетика), или со решение за упис во регистарот на странски трговци и снабдувачи на електрична енергија, или без лиценца,  доколку се работи за потрошувач кој има право на учество на пазарот на електрична енергија на големо, во согласност со законската регулатива и Правилата за пазар.

Член 5

Втората договорна страна, со потпишување на овој Договор, ја презема финансиската одговорност за влијанието на нејзините активности на пазарот на електрична енергија, согласно Законот за енергетика и Правилата за пазар.

Член 6

Со стапување во сила на овој Договор, Втората договорна страна стекнува право на впишување во (РУП) и истата со тоа се стекнува со статус на Учесник на пазарот (УП), согласно од Правилата за пазар.
Втората договорна страна со тоа се стекнува со право да учествува на Пазарот на електрична енергија со билатерални договори, согласно Член 108 став (3) од Законот за енергетика .
Следствено, Втората договорна страна се обврзува целосно да ги почитува сите важечки закони и подзаконски акти што произлегуваат од нив, вклучително и да ја регулира својата балансна одговорност согласно Член 113 став (3) и член 126 од Законот за енергетика, како и Правилата за пазар.

						Член 7

Втората договорна страна, во својство на Учесник на пазарот, е должна, по барање на ОПЕЕ, да достави копии од сите склучени билатерални договори за купопродажба на електрична енергија, согласно Правилата за пазар.

Член 8

ОПЕЕ е должен да обезбеди недискриминаторски пристап за сите учесници на пазарот на електрична енергија на големо, вклучително и на Втората договорна страна

Член 9

ОПЕЕ е должен да обезбеди доверливост на комерцијалните и деловните податоци поврзани со договорите на Втората договорна страна, освен кога е должен да ги достави  податоците до Регулаторната комисија или други надлежни институции, согласно закон и лиценцата што ја поседува.
			
III. ПРЕКИН НА ДОГОВОРОТ 

Член 10

	 Договорот престанува да важи во следниве случаи, и тоа:

1) по истекување на важноста, одземање или престанување на лиценцата на Втората договорна страна
2) при суспендирање на лиценцата и Решение за упис во Регистерот на странски лица кои можат да вршат енергетска дејност во Република Северна Македонија,
3) по прифатено барање за повлекување од пазарот,
4) доколку ОПЕЕ изрекол суспензија два пати во тек на 18 (осумнаесет) месеци, или вкупно три пати во периодот додека е активен договорот за учество на пазарот на електрична енергија, 
5) со бришење на Втората договорна страна од трговскиот регистер или регистарот на други правни лица,
6) доколку потрошувачот престанал да ги исполнува условите за учество на пазарот на големо,
7) со раскинување од страна на ОПЕЕ, ако Втората договорна страна:
· при регистрацијата за учество на пазарот на електрична енергија на гoлемо користел лажни податоци,
· во текот на учеството на пазарот доставува неточни или погрешни информации
· има повторени прекршувања или материјални нарушувања на обврските утврдени со Правилата за пазар.
8) со стекнување на статус на повластен производител на електрична енергија кој користи повластена тарифа  (ППЕЕПТ)
9) со раскинување од страна на ОПЕЕ поради неисполнување на договорните обврски од страна на Втората договорна страна.

Втората договорна страна е должан без одлагање да го извести ОПЕЕ доколку против неа се отвори постапка за стечај или ликвидација.

Член 11

[bookmark: _Hlk219983725] 	Престанувањето на важноста на овој Договор не ја ослободува Втората договорна страна од обврските и одговорноста за направените штети, согласно Законот за енергетика , други закони, подзаконските акти и Правилата за пазар.  

Во ваков случај, ОПЕЕ е должен да ги извести:
· Операторот на електропреносниот систем (ОЕПС),
· Операторот на електродистрибутивниот систем (ОЕДС), и
· Балансно одговорната страна (БОС) на балансната група на учесникот,
         за одлуката за престанување на договорот.

ОПЕЕ, во рок од 1(еден) ден од денот на престанување, ќе достави известување до Втората договорна страна и ќе го објави нејзиното име на својата веб-страница.

Член 12

 	Доколку договорот престане да важи по одлука на ОПЕЕ, Втората договорна страна има право да поднесе приговор до Регулаторната комисија, во рок од 15 дена од денот на прием на одлуката , согласно од Правилата на пазар..

	Приговорот од став 1 од овој член, не ја одлага Одлуката на ОПЕЕ за раскинување на овој Договор.

IV. ФИНАНСИСКИ ОБЛИГАЦИИ  

Член 13

Втората договорна странакоја има финансиски облигациони обврски кон ОПЕЕ, согласно законската регулатива и Правилата за пазар, се согласува дека: 
1) Доколку ОПЕЕ продава електрична енергија произведена од ППЕЕПТ согласно одредбите од членовите 33, 34, 35, 36 и 37 од Правилата за пазар на електрична енергија („Службен весник на РСМ“ бр. 234/22), учесникот е должен да ја откупи таа електрична енергија за што  ОПЕЕ е должен да издаде фактура за продадената електрична енергија од ППЕЕПТ најдоцна до 7 (седмиот) работен ден во месецот за претходниот месец. 
2) Да ги подмири надоместоците кои произлегуваат од нејзиното работење на пазарот на електрична енергија на големо, согласно законската регулатива во областа на енергетиката, Правила за пазар и Тарифниот систем.
3) За доцнење во плаќањето, ОПЕЕ пресметува законска казнена камата согласно Законот за облигациони односи.  

Член 14

Втората договорна страна е должна да обезбеди финансиско обезбедување за навремено и редовно исполнување на сопствените обврските кон ОПЕЕ во форма на:
· банкарска гаранција,
· депонирани средства, и/или
· меница (по претходно барање и одобрување од ОПЕЕ). 

ОПЕЕ во рок од 3 работни дена е должен да одговори на барањето за финансиско обезбедување со меница.

Висината на финансиското обезбедување се определува врз основа на методологија утврдена од ОПЕЕ и треба да ги покрива:
· надоместоците кои произлегуваат од работење на пазарот на електрична енергија на големо, согласно законската регулатива во областа на енергетиката, Правила за пазар и Тарифниот систем.
· во случај на продажба на електрична енергија од ППЕЕПТ согласно член 13 став 1 точка 1 од овој Договор, два до три месечни износи за таа електрична енергија при што ОПЕЕ ја утврдува висината врз основа на прогнозирани и номинирани количини за снабдување, продажба и покривање загуби, како и редовност во плаќањето.

Во случај на продажба на електрична енергија од ППЕЕПТ согласно член 13 став 1 точка 1 од овој Договор, учесникот на пазар е должен да го извести ОПЕЕ најдоцна 15 дена однапред ако планира зголемување на испораката за најмалку 10%, врз основа на што се пресметува ново финансиско обезбедување.
ОПЕЕ има право:
· да го зголеми износот на финансиското обезбедување врз основа на податоците од трговските трансакции добиени од учесникот на пазар,
· да го намали финансиското обезбедување по барање на учесникот на пазар, ако има оправдани причини,
· да го активира финансиското обезбедување ако учесникот на пазар не ги исполнува обврските и роковите за плаќање по претходно издадена писмена опомена до учесникот на пазар.

Член 15

1) ОПЕЕ во писмената опомена, од член 14 став 4 алинеа 3, ги наведува причините за опомената и роковите до кои треба учесникот на пазарот да ги отстрани причините за која ја добил опомената.
2) Доколку учесникот на пазар не ги отстрани причините наведени во опомената во дефинираните рокови од истата, ОПЕЕ ја отпочнува постапката за активирање на финансиското обезбедување.
3) ОПЕЕ може да ја прекине постапката за активирање на финансиското обезбедување доколку учесникот на пазар целосно ги отстрани причините од опомената од став 1 на овој член во периодот додека трае постапката.
4) ОПЕЕ може времено да ја стопира, односно да ја стави во мирување, постапката за активирање на финансиското обезбедување доколку учесникот на пазар делумно ги отстрани причините од опомената од став 1 на овој член во периодот додека трае постапката, односно подмири најмалку 1/2 (една половина) од обврските, за што до учесникот на пазар испраќа известување.
5) Во известувањето, од став 4 на овој член, за времено стопирање на постапката, ОПЕЕ ги дефинира роковите за подмирување на останатите обврски.
6) Доколку учесникот на пазар не ги испочитува роковите од известувањето за времено стопирање на постапката, ОПЕЕ ја продолжува постапката за активирање на финансиското обезбедување.
7) Доколку финансиското обезбедување биде делумно или во целост искористено, потребно е во рок од 5 (пет) работни дена од денот на делумната или целосната наплата на износот, учесникот на пазар да обезбеди ново финансиско обезбедување или дополнување до висина на искористениот дел.
8) Доколку учесникот на пазар на електрична енергија не го обнови финансиското обезбедување во рокот од став 7 на овој член, ОПЕЕ ќе отпочне постапка за суспензија на учесникот на пазар.

Обврските кои произлегуваат од финансиско обезбедување со меницата се регулирани со извршна клаузула во посебен анекс на овој Договор.


V. ПРЕОДНИ И ЗАВРШНИ ОДРЕДБИ

Член 16

Овој Договор, заедно со неговите прилози, претставува целосен договор помеѓу страните во однос на неговиот предмет и ги заменува сите претходни усни или писмени договори, разбирања и преговори помеѓу страните.
Со потпишувањето на овој Договор, договорните страни изречно се согласуваат дека Договорот број ____________ од //.//.202_ година, склучен помеѓу нив престанува да важи во целост.
Овој Договор стапува во сила на ден  ______  година и останува во важност сѐ додека ОПЕЕ поседува важечка лиценца за вршење енергетска дејност, организирање и управување со пазар на електрична енергија, освен ако не биде раскинат претходно, согласно неговите одредби.

Член 17

Учесникот, од моментот на поднесување на БРУП, па се до престанок на важноста на овој Договор, сноси целосна кривична, материјална и морална одговорност за веродостојноста на сите податоци и документи што ги доставува до ОПЕЕ.

Член 18

За прашања кои не се изрично уредени со овој Договор, како и во случај на измена, дополнување или донесување на нови законски и подзаконски акти релевантни за предметот на Договорот, по автоматизам се применуваат важечките одредби од позитивната законска регулатива, без потреба од измена или дополнување на овој Договор.Ништовноста или неважноста на поединечни одредби од овој Договор не повлекува ништовност на целиот Договор, освен ако таквата  ништовност по природа  го оневозможува неговото спроведување.
	Сите измени и дополнувања на овој Договор мора да бидат направени во писмена форма и потпишани од овластени претставници на двете договорни страни за да бидат полноважни.

Член 19

Сите спорови кои ќе произлезат во врска со спроведувањето на правата и обврските на договорните страни од овој Договор кои се однесуваат на облигационите односи помеѓу страните, а кои не можат да се решат по пат на меѓусебна спогодба, ќе бидат решавани пред Основен граѓански Суд во Скопје.


Член 20

Договорот целосно ја изразува волјата на двете договорни страни и е потпишан од овластените претставници во 4 (четири) оригинални примероци – по два за секоја страна.



	За МЕМО ДООЕЛ
	
	За XXXX

	Управител
	
	Управител

	Зоран Ѓорѓиевски
	
	XXXX


										



